
სახელმწიფო სერვისების განვითარების სტრატეგიის შემუშავების პროცესში კონსულტაციები გაიმართა დაინტერესებულ მხარეებთან  - სახელმწიფო უწყებების და არასამთავრობო სექტორის წარმომადგენლებთან. ხოლო შემდგომ, „პოლიტიკის დოკუმენტების შემუშავების, მონიტორინგისა და შეფასების წესის დამტკიცების შესახებ“ საქართველოს მთავრობის 2019 წლის 20 დეკემბრის №629 დადგენილებით გათვალისწინებულ სტანდარტებთან ადაპტირების გამო, გარკვეული ცვლილებები განხორციელდა დოკუმენტებში (სტრატეგია, ბიუჯეტი და სამოქმედო გეგმა), რაც საჯარო უწყებებს გაეგზავნათ. როგორც სახელმწიფო უწყებების, ასევე არასამთავრობო სექტორის მიერ წარმოდგენილი მოსაზრებები, ასევე, სახელმწიფო სერვისების განვითარების სააგენტოს დასაბუთებული პოზიცია მიღებული რეკომენდაციების გათვალისწინების ან არგათვალისწინების შესახებ  დეტალურადაა მოცემული სტრატეგიის დოკუმენტის თანდართულ ცხრილში („შენიშვნების ფურცელი“, დანართი №5). სტრატეგიის დოკუმენტი, სამოქმედო გეგმითა და ბიუჯეტით განსახილველად და მოსაზრებების გასაზიარებლად დაეგზავნა შემდეგ სამინისტროებს:
· გარემოს დაცვისა და სოფლის მეურნეობის სამინისტრო;
· ეკონომიკისა და მდგრადი განვითარების სამინისტრო;
· თავდაცვის სამინისტრო;
· შინაგან საქმეთა სამინისტრო;
· ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო;
· რეგიონული განვითარებისა და ინფრასტრუქტურის სამინისტრო;
· საგარეო საქმეთა სამინისტრო;
· ფინანსთა სამინისტრო;
· საქართველოს განათლების, მეცნიერების, კულტურისა და სპორტის სამინისტრო;
· შერიგებისა და სამოქალაქო თანასწორობის საკითხებში სახელმწიფო მინისტრის აპარატი.

აღნიშნულ სამინისტროებს ეთხოვათ მიწოდებული დოკუმენტების გაზიარება მათ დაქვემდებარებაში მყოფი საქვეუწყებო დაწესებულებებისა და საჯარო სამართლის იურიდიული პირებისათვის. 

რაც შეეხება საქართველოს იუსტიციის სამინისტროს, ზემოაღნიშნული დოკუმენტაცია ამავე ელექტრონული არხით  დაეგზავნა სამინისტროს მმართველობაში მოქმედ ყველა საჯარო სამართლის იურიდიულ პირს:
· სსიპ იუსტიციის სახლს;
· სსიპ საქართველოს საკანონმდებლო მაცნეს;
· სსიპ მონაცემთა გაცვლის სააგენტოს;
· სსიპ საჯარო რეესტრის ეროვნულ სააგენტოს;
· სსიპ აღსრულების ეროვნულ ბიუროს;
· სსიპ საქართველოს ნოტარიუსთა პალატას;
· სსიპ საქართველოს ეროვნულ არქივს;
· სსიპ დანაშაულის პრევენციის ცენტრს;
· სსიპ არასაპატიმრო სასჯელთა აღსრულებისა და პრობაციის ეროვნული სააგენტო;
· სსიპ ციფრული მმართველობის სააგენტოს;
· სსიპ პენიტენციური და პრობაციის სისტემის მომსახურებათა მომზადების ცენტრს;
· სსიპ საქართველოს იუსტიციის სასწავლო ცენტრს.

სახელმწიფო უწყებებიდან მიღებული მოსაზრებები დეტალურად იქნა განხილული და გათვალისწინებული, რის შემდეგაც დოკუმენტები  მომზადდა სამოქალაქო საზოგადოებისთვის გასაზიარებლად.

კონსულტაციები არასამთავრობო სექტორთან

სახელმწიფო სერვისების განვითარების სტრატეგია, სამოქმედო გეგმითა და ბიუჯეტით, შენიშვნებისა და მოსაზრებების დასაფიქსირებლად მიეწოდა საჯარო მმართველობის რეფორმის საკითხებში ჩართულ შემდეგ ორგანიზაციებს:
· ინფორმაციის თავისუფლების განვითარების ინსტიტუტს;
· საერთაშორისო გამჭვირვალობა საქართველოს;
· საქართველოს ახალგაზრდა იურისტთა ასოციაციას;
· ინოვაციებისა და რეფორმების ცენტრს;
· საქართველოს ადგილობრივ თვითმმართველობათა ეროვნულ ასოციაციას;
· ბიზნეს საკონსულტაციო კომპანია GEC-ს.

გაზიარებულ დოკუმენტაციასთან დაკავშირებით შენიშვნები და რეკომენდაციები წარმოადგინა მხოლოდ ინფორმაციის თავისუფლების განვითარების ინსტიტუტმა, რაც საბოლოო დოკუმენტების შემუშავებისას გათვალისწინებული იქნა.


დამატებითი კონსულტაციები

მთავრობის №629 დადგენილების სტანდარტებთან ადაპტირების შემდეგ (აპრილი-ივლისი, 2021 წ.) ზემოაღნიშნული დოკუმენტაცია კიდევ ერთხელ გაეგზავნა შესაბამის უწყებებს. მათგან მიღებული მოსაზრებები და რელევანტური შენიშვნები ასახული იქნა დოკუმენტების განახლებულ ვერსიებში. 


სახელმწიფო სერვისების განვითარების სტრატეგიის შემუშავებისა და საჯარო კონსულტაციების პროცესში მონაწილე ყველა უწყებას, მათ მიერ შემოთავაზებული მოსაზრებების სტრატეგიის დოკუმენტში გათვალისწინების, არგათვალისწინების და ნაწილობრივ გათვალისწინების შემთხვევების შესახებ მაკოორდინირებელი უწყების დასაბუთებული პოზიციები ეცნობათ.

